
«Սևծովյան Տնտեսական Համագործակցության անդամ պետությունների տարածքների սանիտարական պաշտպանության բնագավառում համագործակցության մասին» համաձայնագրի ստորագրման նպատակահարմարության վերաբերյալ
Քննության առնելով «Սևծովյան Տնտեսական Համագործակցության անդամ պետությունների տարածքների սանիտարական պաշտպանության բնագավառում համագործակցության մասին» համաձայնագիրը հայտնում եմ, որ նշված համաձայնագրի ընդունումը ողջունելի է, քանի որ վերջինս հնարավորություն է ընձեռում  Սևծովյան Տնտեսական Համագործակցության անդամ պետությունների միջև առանց խոչընդոտների և անժամանակավրեպ իրականացնել բոլոր այն միջոցառումները, որոնք ամրագրված են համաձայնագրում, այն է` անդամ երկրների պետական սահմանի անցման կետերում միանման մոտեցման ցուցաբերումը վարակված կամ վտանգավոր բեռների անդամ երկրների տարածք կասեցնելու, անհրաժեշտ կանխարգելիչ միջոցառումներ կազմակերպելու և իրականացնելու, ինչպես նաև կարանտին սահմանելու վերաբերյալ առկա իրավական դաշտը ներդաշնակեցնելու համար, արտակարգ իրավիճակների ժամանակ հնարավոր տնտեսական պատնեշները վերացնելու, առկա խնդիրներին համագործակցված լուծման ցուցաբերման համար:

Համաձայնագիրը հնարավորություն կընձեռի նաև կազմակերպել և իրականացնել անդամ պետություններում առանձին վարակիչ հիվանդությունների համաճարակային իրավիճակի, այդ թվում` տարածաշրջանային նշանակության,  վերաբերյալ տեղեկատվության ժամանակին փոխանակմանը` հաջորդիվ կազմակերպելով համապատասխան կանխարգելիչ և հակահամաճարակային միջոցառումներ: Ինչպես նաև կկազմակերպվեն մասնագետների փորձի փոխանակման միջոցառումներ` ապահովելով մասնագետների հմտությունների շարունակական կատարելագործում: Կկազմակերպվեն աշխատաժողովներ, գիտաժողովներ, որոնք նշված ոլորտի հետ կապված տարբեր հարցերի շուրջ  կապահովեն լիարժեք հետազոտությունների կազմակերպում և իրականացում, անհրաժեշտության դեպքում ապահովելով դրանց ներդրումը նաև գործնականում:         

Վերը նշված միջոցառումները նաև բխում և համահունչ են Միջազգային առողջապահական (բժշկասանիտարական) կաննոնների պահանջներին, որը նաև ամրագրված է «Սևծովյան Տնտեսական Համագործակցության անդամ պետությունների տարածքների սանիտարական պաշտպանության բնագավառում համագործակցության մասին» համաձայնագրում:

Համաձայնագրի կիրառումը կարող է հիմք հանդիսանալ Սևծովյան Տնտեսական Համագործակցության անդամ պետությունների միջև համագործակցության դժվարությունների բացահայտմանը, լուծման ուղղությունների ձևավորմանը, առկա կարողությունների գնահատմանը, դրանց կատարելագործմանը, նոր մոտեցումների ձևավորմանը, տեղայնացմանը և գործադրմանը:

Կարևորելեվ վերը նշվածը և Սևծովյան Տնտեսական Համագործակցութունը զարգացնելու նպատակով առաջարկվում է.

1.
Միջազգային առողջապահական կանոնների ներդրման ուղղությամբ փորձի փոխանակում, 

2.
Ելնելով տվյալ երկրի հետ բնակչության տեղաշարժից կամ միգրացիայից վարակիչ հիվանդությունների կանխարգելման ուղղությամբ համալիր միջոցառումների և դրանց իրականացման ժամանակացույցի մշակում,

3.
Ելնելով տվյալ երկրի հետ ընդհանուր համաճարակաբանական խնդիրներից անհրաժեշտ իրավական դաշտի ստեղծում` երկկողմանի փաստաթղթերի հաստատմամբ, հիգիենիկ սերտեֆիկատների (եզրակացությունների) փոխադարձ ճանաչում,

4.
Մասնագետների, այդ թվում լաբորատոր /պոլիմերազային շղթայական ռեակցիայի մեթոդաբանությամբ, մանրէաբանական, վիրուսաբանական/ փորձի փոխանակում: 

5.
Փորձի փոխանակում առավել տարածված ոչ վարակիչ հիվանդությունների համաճարակաբանական հսկողության համակարգի ձևավորման և ներդրման ուղղությամբ, մասնավորապես` չարորակ նորագոյացություններ, սրտանոթային համակարգի հիվանդություններ, շաքարային դիաբետ:
